
 
 

 

 3تر 1 له : د پاڼو شمیره

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۷۲/۹۰/۳۲۰۲                  پوهندوی آصف بهاند 

 

 

 نورمحمد لاهو 
 

 او د شعر په هنداره کې یې څو انځورونه 
 

 لومړۍ برخه 
 

 
 نورمحمد لاهو د ښو شعري انځورونو او شعري ترکیبونو 

 خزانه ده، دا چې کله او څنگه دی دا انځورونه او 

 ترکیبونه د خپلو مخاطبینود نندارې لپارهښکلي 
 وړاندې کوي، دا یوازې په ده پورې اړه لري. 

 

 )آصف بهاند( 
 

زما د فرهنگي کارونو ډېره سلنه د نوي نسل د سمې روزنې په موخه ترسره کېـږي. همدې هدف ته د رسېدو په  
موخه مې تل هڅه کړې ده چې د بېلابېلو مقالو د لیکلو، لکچرونو وړاندې کولو، کتاب لیکلو او په محفلونو کې د  

یسۍ یوه برخه دا ده چې د اوسني فرهنگي بهیر  خبرو کولو له لارې خپل کار ترسره کړم. په دې لړ کې زما د پال

ځینې داسې څېرې د مثال په ډول وټاکم او د هغوی پر فرهنكي ژوند، کارونو او لاسته راوړنو باندې څه ولیکم، چې  
په ریښتیا سره یې سړی د یوې ښې بېلگې په ډول د لوستونکو او نوي نسل په مخکې اېښودای شي. هغه فرهنگي 

څه پرې ولیکم، په هغو کې یو د ځانگړي شعري سبک خاوند نورمحمد لاهو دی. زه به په دې    څېرې چې زه باید
مقاله کې د ده د ژوند او فرهنگي کارونو ته اشاره وکړم او د هغه ترڅنگه به د لاهو یوشمېر نوي شعري ترکیبونه  

 او نوي شعري انځورونه په نښه کړم.  
 

 طلابېلو اړخونو په باب څه ووایم، لومړی د ده بیوگرافي:مخکې تر دې چې د ده د فرهنگي شخصیت د ب
 

ته سرورښکاره کړ، هلته مې هم یو څه ومیندل چې زه یې   ویکیپېدیاکله مې چې د نورمحمد لاهر په بیوگرافۍ پسې  
 ې رااخلم: ځینې برخ

 

 لاهو نورمحمد »
 

لمریز کال کې یې د کابل په دهمزنګ سیمه کې نړۍ  ۱۳۴۹نور محمد لاهو د پښتو ژبې یو نامتو شاعر دی. چې په 
ته سترګې وغړولې. د نوموړي شعري استعداد او وړتیا د دې لامل شوی چې په نړیواله کچه ډېر پښتانه ځان ته  
راجلب کړي. نوموړی ځان ته د ځانګړي سبک او جلا لاری خاوند شاعر دی. یو شمېر پښتانه کره کتونکیو لکه؛ 

نګیال، سعید شاه سعود، استاد اسدالله غضنفر، صدیق الله بدر او نورو لیکوالو د تمثیلي او د اشیاوو  ارواښاد اسحاق ن
د شاعر لقب ورکړی، دا ځکه چې د نوموړي ګڼ شمېر شعرونه د اشیاوو سره خبرې دي. داسې خبرې دي چې په  

 افغانستان کې د ډېرو لږو شاعرانو ورته پام شوی.
 

ل کې د هېواد د ناامنیو له کبله هېواد پرېښودلو ته اړ شو، او اروپایي هېواد ته کډوال شو. زېږدیز کا 2010لاهو په 
 هغه دا مهال اروپا کې د خپلې کورنۍ سره اوسېږي.

 

 شخصي ژوند: 
 

لمریز کال په کابل کې نړۍ ته سترگې غړولي دي. لوړې   ۱۳۴۹نور محمد لاهو د ارواښاد محمد الله خان زوی، په 
په کابل پوهنتون او سویس کې پای ته رسولي. لاهو په پښتو او دري لیکنې کوي په انګلیسی او الماني  زده کړې یې 

ژبو هم پوهیږي. نورمحمد لاهو د اشیاو د شاعر په نامه په خلکو کې شهرت لري. نور محمد لاهو د کره کتونکو له 
 نظره ځان ته د ځانگړي سبک او لارې خاوند شاعر بلل کېږي. 

 

 آثار: چاپ شوي
 

بلال په وینو کې )شعري ټولگه(. ښاغلي سید شاه سعود او ارواښاد اسحاق ننگیال پرې سریزې لیکلې دي. دواړو    -۱
 لیکوالو نوموړی د جلا لارې او سبک خاوند شاعر بللی دی، 

 

 د شاتو سیند )شعري ټولگه(،  -۲
 

 تکې سرې سترگې )لنډې کیسې(، -۳
 

 نکلونه(،  د غوا دیگی )د ماشومانو لپاره -۴
 

 ناچاپ اثار یې،
 

 زرو جانه )ناول(، -۱
 

 د غره د سر بادونه )ناول(، -۲
 

 راشه کنه مرم درپسې )ناول(، چاب -۳
 

 اوښکه په لمبو کې )ناول(، -۴
 

 شپې او څراغونه )شعري ټولگه(، -۵
 

مجلو له لارې خپرې شوې او د  همدارنگه د نور محمد لاهو په لسگونو مقالې د افغانستان د یو شمیر ورځپاڼو او  
 دریو سوو په شاوخوا کې یې راډیویي ډرامې لیکلې، چې د سیمه ییزو راډیوگانو له لارې خپرې شوې دي.« 

د همدې مقالې د موادو د راټولولو په ترڅ کې مې یو چېرې ولوستل چې د لاهو صاحب پر »بلال په وینو کې«  
ید شاه سعود د مقدمې په دود څه لیکلي دي. د څېـړنې د اصولو له مخې  شعري ټولگې باندې ښاغلو اسحق ننگیال او س

راته اړینه ښکاره شوه چې د لاهو او د ده د شعر په باب د یادو ښاغلو لیکنې هم وگورم، نو مې لاهو نه مرسته  
اف دياب پيوغوښته، هغه هم د بلال په وینو کې لینک راته راولېـږه چې همدلته مننه ورنه کوم. کله مې چې د کت

بڼه ولوستله، ډېر څه مې د خپلې مقالې لپاره ورنه ترلاسه کړل او د همدې کتاب په پای کې د لاهو صاحب بیوگرافي 
هم په مخه راغله چې د ښاغلي محمداسماعیل یون په قلم لیکل شوې ده، ما یې عکس واخیست او دلته یې تاسو درنو 

 لوستونکو ته وړاندې کوم:

